
Бағдарлама:
· Қазақстан Республикасы Оқу-ағарту министрінің 2022 жылғы 16 қыркүйектегі № 399 бұйрығы «Бастауыш, негізгі орта және жалпы орта білім деңгейлері бойынша жалпы білім беретін пәндер мен таңдау курстарының үлгілік оқу бағдарламаларын бекіту туралы»;
· Қазақстан Республикасы Ғылым және жоғары білім министрінің 2022 жылғы 20 шілдедегі № 2 бұйрығымен бекітілген Жоғары және жоғары оқу орнынан кейінгі білім берудің мемлекеттік жалпыға міндетті стандарты;
· Қазақстан Республикасы Білім министрінің 2022 жылғы 3 тамыздағы № 348 бұйрығы Мемлекеттік жалпыға міндетті мектепке дейінгі тәрбие мен оқытудың, бастауыш, негізгі орта және жалпы орта, техникалық және кәсіптік, орта білімнен кейінгі білімнің талаптарын бекіту туралы;
· Қазақстан Республикасы Білім және ғылым министрінің 2020 жылғы 4 мамырдағы № 175 бұйрығына «Педагогтердің біліктілігін арттыру курстарының білім беру бағдарламаларын әзірлеу, келісу және бекіту қағидаларын бекіту туралы» сәйкес;
· Қазақстан Республикасында білім беруді және ғылымды дамытудың 2023–2029 жылдарға арналған тұжырымдамасының басымдықтарын (цифрландыру, инклюзия, функционалдық сауаттылық, Lifelong Learning) ескере отырып әзірленген.











   ЖАЛПЫ ЕРЕЖЕЛЕР

[bookmark: _Hlk191014511]Қазіргі таңда Қазақстан Республикасының білім беру саясатының басты міндеттерінің бірі – білім алушылардың шығармашылық қабілеттері мен құзыреттіліктерін дамыту. Бұл бағытта өзге ұлт өкілдеріне, орыстілді сыныптарға қазақ тілін оқыту жүйесін жетілдіру, оның ішінде екінші тіл (Т2) немесе шет тіл (Т1) ретінде оқытудың өзекті аспектілеріне ерекше назар аударуда. Қазақ тілін оқытуда заманауи әдіс-тәсілдер мен инновациялық технологияларды енгізу – білім беру саласындағы маңызды мәселелердің бірі болып табылады. «Қазақ тілін екінші тіл немесе шет тіл ретінде оқытудың өзекті аспектілері: жаңа әдістемелер, үрдістер, инновациялар» курсы қазақ тілін меңгеру деңгейін жоғары деңгейге көтеру және тілдік дағдыларды дамыту мақсатында құрастырылған. 
Бағдарлама педагогтердің қазақ тілін екінші тіл (Т2) немесе шет тілі (Т1) ретінде оқыту саласындағы кәсіби, әдістемелік, инновациялық және цифрлық құзыреттіліктерін жетілдіруге бағытталған. Бағдарлама мазмұны қазіргі білім беру жүйесінің жаңартылған мазмұнына, коммуникативтік бағыттағы әдістемелерге және цифрлық технологияларды қолдануға негізделген.
Курс ұзақтығы — 2 апта, көлемі — 40 академиялық сағат, күндізгі оқу нысанында өткізіледі. 


ГЛОССАРИЙ

	Әдістеме
	Белгілі бір оқу мақсаттарына жету үшін қолданылатын оқыту әдістері, тәсілдері мен амалдарының ғылыми негізделген жүйесі. Әдістеме оқу мазмұны мен оқыту формаларын ұйымдастырудың теориялық және практикалық аспектілерін қамтиды.

	Интерлингвистика

	Әр түрлі тілдердің жүйесін, олардың өзара ұқсастықтары мен айырмашылықтарын, тілдік ықпалдасу мен интерференция процестерін зерттейтін тіл білімінің саласы. Қазақ тілін Т1 және Т2 ретінде оқытуда интерлингвистикалық талдау тілдік кедергілерді анықтауға және оларды түзетуге мүмкіндік береді.

	Интерактивті оқыту
	Оқу үдерісінде оқытушы мен тыңдаушылардың, сондай-ақ тыңдаушылардың өзара белсенді қарым-қатынас жасауына негізделген оқыту әдісі. Бұл әдіс пікір алмасу, талқылау, бірлескен тапсырмалар мен диалог арқылы білімді меңгеруді қамтамасыз етеді.

	Сыни ойлау 
	Ақпаратты талдау, бағалау, салыстыру және дәлелді қорытынды жасау арқылы өз ойын логикалық тұрғыда жеткізе алу қабілеті. Тіл үйрену процесінде сыни ойлау дағдыларын дамыту — мәселелерді талқылау, сұрақтарға жауап беру, мәтінді интерпретациялау және шығармашылық шешімдер ұсыну арқылы жүзеге асады.

	Инновациялық әдістер
	Білім беру үдерісіне жаңа технологиялар мен тәсілдерді енгізуге, оқыту сапасын арттыруға бағытталған заманауи педагогикалық әдістер жүйесі. Қазақ тілін Т1 және Т2 ретінде оқытуда бұл әдістерге цифрлық платформаларды, жасанды интеллект құралдарын, интерактивті ресурстар мен заманауи бағалау тәсілдерін пайдалану жатады.

	Дифференциация
	Оқыту үдерісінде әрбір білім алушының жеке ерекшеліктерін (деңгейін, қабілеттерін, қажеттіліктерін) ескере отырып, оқу мазмұнын, тапсырмаларды және әдістерді бейімдеу тәсілі. Қазақ тілін Т1 және Т2 ретінде оқытуда дифференциация түрлі деңгейдегі тыңдаушыларға жеке көзқарас пен қолдау көрсетуге мүмкіндік береді.

	CLIL – Content and Language Integrated Learning
(Мазмұн мен тілді кіріктіре оқыту әдісі)
	Пәндік және тілдік мазмұнды кіріктіре оқыту әдісі. Бұл тәсіл тілдік орта мен пәндік білімді қатар дамытып, шынайы өмірлік жағдаяттарға негізделген тіл үйренуге жағдай жасайды.

	TBLT – Task-Based Language Teaching
(Тапсырмаға негізделген тіл оқыту әдісі)
	Тапсырмаға негізделген оқыту әдісі. Бұл әдісте тіл нақты коммуникативтік тапсырмаларды орындау барысында үйретіледі, нәтижесінде оқушы тілдік дағдыларды тәжірибеде игереді.

	Коммуникативтік әдіс
	Тілді қарым-қатынас құралы ретінде үйретуге бағытталған әдіс. Бұл тәсілде басты назар – сөйлеу әрекеттерін (тыңдалым, айтылым, оқылым, жазылым) шынайы жағдайға жақын ортада дамыту.

	UDL – Universal Design for Learning
(Оқытудың әмбебап жобалау қағидаты)
	Барлық білім алушыларға тең мүмкіндік беруді көздейтін оқытудың әмбебап жобалау қағидаты. Бұл тәсіл инклюзивті ортада оқытуды тиімді ұйымдастыруға мүмкіндік береді.

	Аудиовизуалды құралдар
	Оқыту процесінде дыбыс пен бейне арқылы ақпарат беруге арналған құралдар мен ресурстар (видеосабақ, подкаст, бейнедәріс, интерактивті материалдар). Қазақ тілін оқытуда бұл құралдар тыңдалым және айтылым дағдыларын дамытуда маңызды рөл атқарады.

	Геймификация
	Оқыту процесіне ойын элементтерін енгізу арқылы мотивация мен белсенділікті арттыру әдісі. Тіл үйретуде бұл тәсіл рөлдік ойындар, сайыстар, интерактивті викториналар арқылы жүзеге асады.

	Жасанды интеллект 
	Педагогикалық процесте оқу материалдарын генерациялау, деңгейге бейімдеу, автоматты кері байланыс беру және оқытуды жекелендіру үшін қолданылатын технологиялар жиынтығы. Қазақ тілін оқытуда ЖИ мәтін, диалог, жаттығулар дайындауда, айтылымды түзетуде және бағалауда қолданылады.

	LMS – Learning Management System
(Оқу процесін басқару жүйесі)
	Оқыту процесін ұйымдастыру, оқу материалдары тарату, тапсырмалар беру және бағалау үшін қолданылатын цифрлық платформалар (Moodle, Google Classroom және т.б.)  

	Инфографика
	Ақпаратты визуалды түрде ықшам, көрнекі және түсінікті етіп жеткізудің графикалық әдісі. Қазақ тілін оқытуда инфографика грамматикалық және лексикалық материалды түсіндіру мен бекітуде қолданылады.



ТАҚЫРЫП ПЕН ЖОСПАР:  

Тақырып:
«Қазақ тілін екінші тіл немесе шет тіл ретінде оқытудың өзекті аспектілері: жаңа әдістемелер, үрдістер, инновациялар»
Жоспар:
Модульдік құрылым негізінде 8 тақырып қамтылады:
1. Т1/Т2 оқытудың теориялық негіздері (CEFR, CLIL, TBLT)
2. Дифференциация және инклюзивті оқыту
3. Аудио-бейне құралдар мен тілдік ортаны пайдалану
4. Оқылым мәтіндерін деңгейлеп таңдау әдістемесі
5. Геймификация және сөйлесім әрекетін дамыту
6. Цифрлық педагогика және ЖИ құралдары
7. Бағалау экожүйесі (қалыптастырушы және жиынтық бағалау)
8. Микросабақ және рефлексия
МАҚСАТЫ МЕН МІНДЕТТЕРІ:   

Мақсаты: Педагогтердің қазақ тілін Т1/Т2 ретінде оқытудағы әдістемелік, цифрлық және бағалау құзыреттерін жаңарту, инновациялық технологияларды оқу  үдерісіне тиімді кіріктіру.

Міндеттері: 
1. Қазақ тілін Т1/Т2 ретінде оқытудың заманауи әдістемелер мен технологиялармен (CEFR, CLIL, TBLT) меңгерту;
2. Цифрлық педагогика, ЖИ құралдары, мультимедиалық және онлайн платформаларды әдістемелік тұрғыдан қолдану;
3. Коммуникативтік дағдыларды (тыңдалым, айтылым, оқылым, жазылым, тілдесім) деңгейлі заманауи әдістерін көрсету.
4. Инклюзивті және көптілді ортада оқытуды бейімдеу;
5. Мәтіндермен, аудиовизуалды материалдармен, ойын әдістерімен жұмыс істеудің заманауи тәсілдерін көрсету;

КҮТІЛЕТІН НӘТИЖЕЛЕР: 
Курс соңында тыңдаушы:
· Әдістемелік құзырет: CEFR-ге сай деңгейлеп сабақ құрастырады, CLIL/TBLT әдістерін қолданады. Дифференциацияланған тапсырмалар әзірлей алады; 
· Цифрлық құзырет: интерактивті сервистер, ЖИ-құралдар (мәтін/аудио/бейне генерациясы, автоматты кері байланыс) арқылы оқу контентін жасайды;
· Инклюзивті педагогика: UDL қағидатымен материалды әртараптандырады, ерекше білім беруге қажеттілігі бар білім алушыларға бейімдейді; 
· Оқу-зерттеу құзыреті: шағын әрекеттегі зерттеу (action research) жүргізіп, дерекке негізделген шешім қабылдайды. 
· Коммуникациялық құзырет: сабақта және қостілді ортада тиімді педагогикалық әрекет ұйымдастырады;
БАҒДАРЛАМАНЫҢ ҚҰРЫЛЫМ МЕН МАЗМҰНЫ: 

	Мазмұны
	Тақырып

	Аудио және бейнематериалдардың түрлері және оларды сабақ кезеңдерінде қолдану; Аудиовизуалды материалды деңгейге бейімдеу (А1–С1); Практикалық тапсырмалар: бейнефрагменттер негізінде сабақ құру.
	Қазақ тілін оқытуда аудиобейнелі және мультимедиалық құралдарды қолданудың әдістемелік негіздерін қалыптастыру.

	Коммуникативтік құзыретті дамытуға бағытталған оқу материалдарын дұрыс іріктеу және қолдану тәсілдерін үйрету: CLIL, TBLT және Communicative Approach негізіндегі құралдар; Диалог пен монологқа үйрету әдістері; Сөйлесім әрекетін дамытатын тапсырмалар үлгілері (рөлдік ойындар, сұхбат, пікірталас); Оқу құралдарын деңгейге сәйкестендіру.
	Қазақ тілін (Т1, Т2) оқытуда сөйлесім әрекетін дамытуға арналған тиімді оқу құралдары

	Тыңдаушыларды CEFR деңгейлік жүйесіне сәйкес мәтін таңдау және оқылым дағдысын дамыту әдістемесімен таныстыру: А1–С1 деңгейлерінің сипаттамасы (CEFR стандартына сәйкес); Мәтіндердің тілдік және мазмұндық ерекшеліктерін талдау; Мәтінмен жұмыс кезеңдері; Практикалық жаттығулар: деңгейге сәйкес мәтін таңдау және сабақ жоспарына енгізу.
	Қазақ тілін оқытуда деңгейлік (А1–С1) оқылым дағдыларын қалыптастыру және мәтін іріктеу әдістемесі 


	Ойын технологияларын қолдану арқылы оқыту процесін жандандыру және мотивацияны арттыру: Геймификация ұғымы және рөлі; Лексикалық, грамматикалық және коммуникативтік ойын түрлері; Ойындарды деңгей мен жас ерекшелігіне бейімдеу; Цифрлық ойын платформалары арқылы сабақ құрастыру.
	Қазақ тілін меңгертуде ойын әдістерін қолдану

	Қазақ тілін (Т1-қазақ тілі шет тілі ретінде; Т2-қазақ тілі екінші тіл ретінде) электрондық ресурстарды пайдалана отырып оқыту жолдары 
	Қазақ тілін (Т1, Т2) электрондық ресурстарды пайдалана отырып оқыту

	Тіл үйренушілер үшін табиғи тілдік орта құру және оны сабақта тиімді пайдалану жолдарын үйрету: Тілдік ортаны ұйымдастырудың теориялық негіздері; Рөлдік жағдаяттар мен өмірлік коммуникативтік тапсырмалар; Мәдениетаралық қарым-қатынас элементтерін енгізу; Мектеп және қосымша ортада тілдік кеңістікті кеңейту әдістері.
	Тілдік ортаны тиімді пайдалану әдістемесі

	Визуалды ақпарат арқылы күрделі тілдік материалды түсінікті ету және есте сақтауды жеңілдету әдістерін меңгерту: Инфографиканың түрлері және сабақта қолдану тәсілдері; Грамматикалық және лексикалық материалды визуалдау; ЖИ түрлі сайттары арқылы инфографика жасау.
	Инфографика және визуалды құралдарды қазақ тілін оқытуда қолдану

	Педагогтің жеке әдістемелік қорын жүйелеу және заманауи талаптарға сай жетілдіру: Авторлық оқу материалдарын әзірлеу; Деңгейлік жоспарлау үлгілері; Әдістемелік портфолио дайындау.
	Оқытушының анықтамалық-әдістемелік базасын құру

	Әртүрлі тілдік ортадан келген білім алушыларға бағытталған әдістемелік тәсілдерді игеру: Билингв және инофон ұғымдарының ерекшеліктері; Лингвомәдени және психологиялық аспектілер; Арнайы адаптивті тапсырмалар.
	Билингв және инофон балаларға қазақ тілін оқыту

	Орыстілді аудиторияда қазақ тілін оқыту әдістемесінің ерекшеліктерін ашу: Интерференция және интерлингвистикалық талдау; Грамматикалық және лексикалық кедергілерді жеңу тәсілдері; Пәнаралық және мәдениетаралық байланыстар.
	Қазақ тілін орыстілді сыныптарда шет тілі ретінде оқыту ерекшеліктері



Оқу үрдісін ұйымдастыру
«Қазақ тілін екінші тіл немесе шет тіл ретінде оқытудың өзекті аспектілері: жаңа әдістемелер, үрдістер, инновациялар» атты білім беру бағдарламасы бойынша біліктілікті арттыру курстары күндізгі оқу нысанында ұйымдастырылады. Оқу курсы 2 апта бойы, 40 сағат көлемінде жүзеге асырылады. 
Оқытудың негізгі әдістері мен жұмыс түрлері:
	№
п/п
	Модуль тақырыбы
	Сағат 
	Дәріс түрі
	Мазмұны мен 
тапсырмалар
	Оқу-әдістемелік жағынан қамтамасыз етілуі

	1
	Қазақ тілін үйретуде аудиовизуалды, құралдарды пайдалану 
	6
	дәріс
	- Тыңдалым және айтылым дағдыларын дамытуда аудиовизуалды материалдардың орны 
- Подкаст, бейнесабақ, ән, диалог жазбаларын сабақта қолдану әдістері 
- Аудио/бейне ресурстарға тапсырма құрастыру: тыңдау алдындағы, тыңдау барысындағы және тыңдаудан кейінгі кезеңдер 
Тапсырмалар: аудиовизуалды материалға негізделген сабақ фрагментін құрастыру
	Презентация, әдістемелік нұсқаулық

	2
	Өзара сөйлесу әрекетін дамытуға арналған тиімді оқу құралдары (Т1/Т2)

	6
	Баяндама, 
презентация
	- Сөйлеу әрекетін дамытудағы коммуникативтік және рөлдік ойындар 
- CLIL және TBLT тәсілдері 
- Диалог пен монолог құруға арналған scaffolding әдістері 
Тапсырмалар: CLIL/TBLT әдісімен сөйлесім тапсырмаларын жоспарлау
	Презентация, оқу-әдістемелік құрал

	3
	Қазақ тілінің А1, А2, В1, В2 деңгейінде оқылымды үйренуге арналған мәтіндерді таңдаудың мәселесі
	6
	Баяндама, реферат
презентация, эссе, сауалнама
	- CEFR деңгейлері бойынша мәтін күрделілігі (лексика, синтаксис, когнитивті жүктеме) 
- Мәтін таңдау критерийлері 
- Претекстер мен посттекстер құрастыру 
Тапсырмалар: берілген деңгейге сай 1 мәтінді таңдап, 3 кезеңдік тапсырма әзірлеу
	Презентация, деңгейлік оқу мақсаттары

	4
	Қазақ тілін меңгертуге арналған ойындар (А1, А2, В1, В2 деңгейі бойынша 
	8
	Баяндама, реферат
презентация, эссе, сауалнама
	- Геймификация және сөйлесім 
- Рөлдік ойын, debate, storytelling тәсілдері 
- Сөйлеу әрекетіне арналған ойын түрлерін деңгейге қарай бейімдеу 
Тапсырмалар: бір деңгейге арналған 2 тілдік ойын құрастыру және оны сабақ жоспарына енгізу
	Презентация, әдістемелік құрал

	5
	Қазақ тілін (Т1-қазақ тілі шет тілі ретінде; Т2-қазақ тілі екінші тіл ретінде) электрондық ресурстарды пайдалана отырып 
оқыту жолдары 
	8
	Проблемалық сабақ
әңгімелесу
	- LMS (Moodle, Google Classroom), онлайн викториналар (Wordwall, Quizizz), интерактивті тапсырмалар 
- Цифрлық платформада сабақ модулін құру 
- ЖИ құралдарын қолдану (мәтін құрастыру, дыбыстау, тапсырма генерациялау) 
Тапсырмалар: цифрлық құрал арқылы 1 сабақтық модуль құрастыру
	
Презентация, Microsoft Office PowerPoint

	6
	Қазақ тілін үйренушілерге оқытуда тілдік ортаны тиімді пайдалану жолдары
	6
	Дәріс, практикалық сабақ
	- Иммерсия әдісі, тілдік орта құру стратегиялары 
- Аутентті материалдарды қолдану (бейне, шынайы диалог, әлеуметтік орта) 
- Сыныптан тыс тілдік орта ұйымдастыру (экскурсия, тілдік клуб, театрландыру) 
Тапсырмалар: тілдік орта сценарийін жазу
	IQ Board, PowerPoint

	7
	Инфографика – қазақ тілін оқытудағы бірегей ресурс
	6
	Дәріс, практикалық сабақ
	- Инфографика түрлері және Т1/Т2 оқытуда қолдану жолдары 
- Лексикалық және грамматикалық материалды визуалдау 
- Инфографика жасау құралдары (Canva, PowerPoint SmartArt) 
Тапсырмалар: инфографика жасап, сабақ жоспарына енгізу
	IQ Board Software, Microsoft Office Power Point

	8
	Қазақ тілін оқытушысының анықтамалық оқу-материалдары (Т1/Т2)
	6
	Дәріс, практикалық сабақ
	- Мұғалімнің анықтамалық материалы: глоссарий, лексикалық минимум, грамматикалық анықтамалар 
- Сабақ құрылымында анықтамалық материалды тиімді қолдану 
Тапсырмалар: 1 анықтамалық материал жасап, сабаққа кіріктіру
	IQ Board Software, Microsoft Office Power Point

	9
	Өзге ұлт өкілдеріне қазақ тілін оқытуда тілдік ортаны пайдалану
	6
	Дәріс, практикалық сабақ
	- Әлеуметтік, мәдени контексті пайдалану 
- Көшпелі сабақтар мен қаладағы тілдік орта 
- Практикалық жұмыстар 
Тапсырмалар: тілдік ортаға арналған іс-шара жоспары
	IQ Board Software, Microsoft Office Power Point

	10
	Мектепке дейінгі билингв және инофон балаларды оқытуда қазақ тілін үйрету материалдары
	8
	Дәріс, практикалық сабақ
	- Ертегі, өлең, ойын арқылы тіл дамыту 
- Жас ерекшелігіне сай материал таңдау 
- Фонетика мен лексиканы меңгертудің ерекше әдістері 
Тапсырмалар: мектепке дейінгі балаларға арналған сабақ жоспары
	IQ Board Software, Microsoft Office Power Point

	11
	Қазақ тілінің оқу материалын орналастырудың концентрлік принципі және оқыту нәтижелерін бағалау
	6
	Дәріс, практикалық сабақ
	- Орыс аудиториясының ерекшеліктері 
- Интерференция және қателерді түзету 
- Мотивация мен мәдениетаралық компоненттер 
Тапсырмалар: сабақ жоспарын аудитория ерекшелігіне қарай бейімдеу
	IQ Board Software, Microsoft Office Power Point

	12
	Қазақ тілінің оқу материалын орналастырудың концентрлік принципі.  Оқыту нәтижелерін бағалау
	6
	Дәріс, практикалық сабақ
	- Концентрлік принцип (лексикалық, грамматикалық, мәтіндік деңгей) 
- БЖБ және ТЖБ логикасы 
- Бағалау критерийлері мен дескрипторлар 
Тапсырмалар: концентрлік принципке сай сабақ жоспары + бағалау құралы
	IQ Board Software, Microsoft Office Power Point

	13
	Қорытынды бағалау
	2
	Дәріс, практикалық сабақ
	- Портфолио қорғау, микрооқыту нәтижесін талдау 
- Peer-review және сараптамалық кері байланыс 
Тапсырмалар: 20 минуттық микросабақ өткізу және рефлексия
	IQ Board Software, Microsoft Office Power Point



«Қазақ тілін екінші тіл немесе шет тіл ретінде оқытудың өзекті аспектілері: жаңа әдістемелер, үрдістер, инновациялар» атты білім беру бағдарламасының оқу нәтижелерін бағалау жүйесі тыңдаушылардың кәсіби құзыреттіліктерінің деңгейін объективті түрде анықтауға бағытталған. Оқу нәтижелерін бағалау барысында келесі критерийлер негізге алынады:
Білім нәтижесін бағалау: 
	Бағалау түрі
	Үлес салмағы
	Мазмұны

	Қалыптастырушы бағалау
	60%
	Практикалық тапсырмаларды орындау, белсенділік, цифрлық өнім дайындау, peer-feedback (құрдастық бағалау), шағын топтық жұмыстар

	Жиынтық бағалау
	40%
	Қорытынды портфолио (сабақ жоспары, бағалау құралы, цифрлық ресурс) және оны қорғау, өзіндік кәсіби жетістіктерді дәлелдеу


Өту балы: 70% және одан жоғары
Қатысу мөлшері: кемінде 85%

Тыңдаушылардың бағдарламаның негізгі модульдері бойынша меңгерген теориялық білімдерінің толықтығы мен нақтылығы бағаланады.
· Заманауи әдістемелер (CLIL, TBLT, Коммунивкативтік әдіс), цифрлық ресурстар мен инновациялық технологияларды қазақ тілін Т1 және Т2 ретінде оқытуда тиімді қолдану қабілеті ескеріледі.
· Бағалау түрлері: тест, рефлексивті эссе, қысқа теориялық сұхбат.
Практикалық дағдыларды бағалау:
Бағдарлама барысында тыңдаушылардың практикалық әдістемелік дағдыларын қолдану қабілеті ерекше назарда болады.
· Тыңдаушылар сабақ құру барысында түрлі әдістер мен технологияларды (аудиовизуалды құралдар, интерактивті тапсырмалар, геймификация) қолдана отырып, оқушылардың тіл үйрену деңгейін арттыруға бағытталған шешімдер қабылдай білуі тиіс.
· Практикалық тапсырмалар: сабақ жоспары, микрооқыту (microteaching), онлайн сабақ құрастыру, цифрлық ресурс әзірлеу.
Жеке жұмыстың нәтижелерін бағалау:
Оқу барысында орындалған жеке тапсырмалар тыңдаушылардың шығармашылық қабілетін, дербес талдау және зерттеу дағдыларын көрсетеді.
· Реферат, жобалық жұмыс, сабақ жоспары және әдістемелік талдау түріндегі тапсырмалар бағаланады.
· Сыни тұрғыдан ойлау, ғылыми-әдістемелік талдау және инновациялық шешім ұсыну қабілеттері есепке алынады.
Топтық жұмыс нәтижелерін бағалау:
Топтық жұмыс барысында тыңдаушылардың кәсіби қарым-қатынас жасау, пікір алмасу, бірлескен шешім қабылдау дағдылары бағаланады.
· Топтық жобаларға қосқан үлесі, белсенділігі және кәсіби көзқарасы peer-assessment арқылы да ескеріледі.

Қорытынды аттестация:
Бағдарламаның қорытынды кезеңінде тыңдаушылар өздерінің теориялық білімдері мен практикалық дағдыларын:
· тестілеу,
· жобалық жұмыс қорғау,
· портфолио тапсыру арқылы көрсетеді.
Қорытынды аттестация нәтижесі тыңдаушының оқу барысында алған білімдерін практикада қолдана алу деңгейін және кәсіби дамуға даярлығын бағалауға мүмкіндік береді.

Курстан кейінгі әдістемелік сүйемелдеу:
Курс аяқталған соң тыңдаушылардың жаңа әдістерді тәжірибеге енгізуін қолдау мақсатында кеңейтілген әдістемелік сүйемелдеу жүйесі ұйымдастырылады.
1. Консультациялық қолдау:
· 1 ай бойы Telegram/WhatsApp платформасы арқылы онлайн қолдау;
· Тыңдаушылар өткізген ашық сабақтарға сараптамалық кері байланыс;
· Жеке портфолио мен сабақ жоспарын жетілдіруге бағытталған әдістемелік кеңес беру.
2. Әдістемелік көмек:
· Заманауи оқулықтар мен әдістемелік құралдарды тиімді пайдалану бойынша нұсқаулықтар;
· Әртүрлі педагогикалық жағдайларда қолдануға арналған әдістемелік ұсынымдар;
3. Онлайн ресурстар мен платформалар:
· Тыңдаушыларға курстан кейін қолжетімді онлайн білім беру платформалары ұсынылады;
· Қазақ тілін Т1 және Т2 ретінде оқытуға арналған вебинарлар, бейнемазмұндар, оқу материалдары және қосымша тапсырмалар қамтылады.
4. Тәжірибелік алаңдар мен семинарлар:
· Тыңдаушыларға тәжірибе алмасуға арналған семинарлар мен шеберлік сабақтары ұйымдастырылады;
· Курстан кейінгі кезеңде әдістемелік қауымдастық аясында ашық сабақтар мен жобалық жұмыстар талқыланады.
5. Тұрақты кәсіби байланыс:
· Тыңдаушылардың кәсіби дамуын қадағалау және үздіксіз қолдау мақсатында тұрақты байланыс орнатылады;
· Тыңдаушылар өз тәжірибелері туралы есеп беріп, пікір алмасады және өзара әдістемелік қолдау алады.

